
16 MARDI, ILS 19 DA MATG 2009 A FIN Z

Situaziun generala: Ina front
main activa influenzescha l’aura
en noss pajais.
Oz: En general detg sulegliv, la
damaun vers ost anc ina vasta fur-
maziun da nivels, dentant sitg.
En las muntognas èn singuls
uradis betg exclus. Tem-
peratura enturn 22°,
cunfin da nulla grads sin
2900 meters. En las
muntognas vent mode-
rà da sidvest. Sid ed Engiadina:
detg sulegliv cun temperaturas
tranter 21 e 25°.
Prognosa: Mesemna e gievgia su-
legliv e bell’aura. En il decurs dal
di furmaziun da nivels da cumu-
lus e vers saira singuls uradis e
temporals pussaivels.

■ L’AURA

Detg sulegliv

■ SVIZRA / GRISCHUN

Pli paucs fimaders
(rtr) Il dumber da fimaders e fi-
madras è ì enavos l’onn passà en
Svizra. Da la populaziun tranter
14 e 65 onns fimavan l’onn pas-
sà anc 27 pertschient – quai èn 2
pertschient pli paucs che l’onn
avant, sco l’Uffizi federal da sana-
dad communitgescha. Avant 8
onns fimava anc in terz da la po-
pulaziun.

Taxas da banca
(rtr) Las taxas per servetschs da
banca èn, guardà sin l’entir
mund, sa sbassads. En l’America
dal nord per 1,4%, en la regiun
da l’Asia per 2,3% ed en la zona
da l’euro schizunt per 6,1%.
In’excepziun cunter quest trend
da taxas da banca pli bassas fa la
Svizra: Qua èn las taxas creschi-
das per 1,6 pertschient.

Record tar il fond
naziunal svizzer

(rtr) Il fond naziunal svizzer ha gì
in onn da record l’onn passà. Il
fond ha promovì la scienza cun
bun 700 milliuns francs. Priori-
tad per il fond naziunal ha gì la
promoziun da scienza da giuvens.
Il fond tema ch’i dettia en l’ave-
gnir memia paucs giuvens che
perscruteschian.

Canortas d’uffants
svizras èn effizientas

(rtr) Las canortas d’uffants lavu-
ran effizient. Tar questa conclu-
siun vegn l’Uffizi federal per as-
sicuranzas socialas. Quai sin fun-
dament d’in studi nua ch’ins ha
controllà 20 canortas en ils chan-
tuns Turitg e Vad. En media cu-
sta in plaz d’uffants en ina can-
orta radund 30 000 francs ad
onn. Ils custs totals a di per uf-
fant muntan a radund 125
francs. Ils custs da persunal èn la
gronda expensa tar las canortas
d’uffants.

Emprima bilantscha
da la lavur naira

(rtr) Ils inspecturs da lavur han
constatà l’onn passà passa 1300
cuntravenziuns da la lescha da la-
vur ed han ordinà sancziuns per-
vi da lavur naira – cun il 2008 è
ida en vigur la lescha cunter la la-
vur naira, il secretariat federal
d’economia Seco ha fatg in em-
prima bilantscha. Ils funcziunaris
federals han fatg passa 9000 con-
trollas dapertut en Svizra ed er tar
tut las branschas.

(rtr) Ils adversaris dal pass bio-
metric vulan evitar che la carta
d’identitad dals svizzers e da las
svizras vegnia munida cun in
chip. Las fracziuns da la Partida
populara svizra e dals socialde-
mocrats hajan annunzià inter-
venziuns correspundentas, ha i

num. Tenor la ministra da la giu-
stia Eveline Widmer-Schlumpf
n’è per dentant prevedida nagi-
na carta d’identitad cun datas
biometricas. Suenter il gea fitg
stgars vul ins tegnair quint dals
dubis dal pievel pervi da la segir-
tad.

Nagin chip tar cartas d’identitad

Eveline Widmer-Schlumpf: «Tegnair quint dals dubis dal pievel.» KEYSTONE

(lq) Ils Tamburs da Domat èn
campiuns da la Svizra orien-
tala. A la concurrenza a Winter-
thur han ils Tamburs da Domat
festivà ina victoria dubla. En la
pli auta categoria èn els victurs
da la festa sco era da la secziun.
La Gruppa da tamburs da Do-
mat consista da 22 persunas e
vegn dirigida da Curdin Cavie-

zel. En la concurrenza singula
han acquistà tschupè: JonasWil-
li, Carlo Theus, Roma Durisch,
Dario Pirovini, Andri Seglias,
Mike-David-Rüedi, Franco Piu-
bellini, Tamino Weggler, Gianin
Carisch, Stefan Federspiel, Dylan
Puser, Jay Gradolf, Alessandro
Fassbind, Fabian Branger e Ra-
mun Seglias.

Titel per ils Tamburs da Domat

■ (lq) Sin il portal d’internet
www.graubünden.ch pon ins
reservar a partir dad ier abita-
ziuns da vacanzas online. Per

quest intent ha Grischun Va-
canzas instradà ina collavura-
ziun cun e-domizil. Als visita-
ders da questa plattafurma stat-

tan actualmain radund 1000
abitaziuns u chasas da vacanzas
a disposiziun e pon vegnir re-
servadas online.

1000 abitaziuns sin www.graubünden.ch

DA SIMON BUNDI

Tscheidi egl ICE da
diesch vargau las

tschun denter Turitg e
Schaffusa: Ina Turitgesa at-
tractiva visavi mei; vonzei
stgalina siu telefon da quei
tup. «El tren» ei igl em-
prem ch’ella di el natel, ed
il discuors rocla ad in ru-
clar. «Na schatz, jeu hai uss
grad flot peda da tschin-
tschar cun tei sur da quei.
Ti sas toch ch’el ha detg
ch’el vegli nuot da mei.»
Suenter numerusas con-
strucziuns miez histericas
para ella d’haver quietau
l’auter. Il discuors setracta
tuttenina dil liug nua ch’ei
seigi d’ir en vacanzas la
stad («jeu sai buca daco che
ti vul ir exnum a Rimini,
jeu less schon daditg inaga
ir a Corsica») e contonscha
la finala las visetas dil care-
zau a casa («jeu sai ch’il bab
ha empau miserias cun tei,
aber quei vegn schon aunc,
mo mira»). Jeu forel miu
nas pli e pli profund en
miu cudisch, aber ei gida
nuot.

El tren dat ei pia bials
exempels ch’ils me-

diums dil mintgadi ein da-
ventai dil tuttafatg mobils
ozildi. Els onns 80 era ei il
hit sch’ins saveva ir en-
tuorn cul walkman e ted-

lar musica nua ch’ins leva.
Igl onn 2009 tedlein nus
musica cugl mp3, mirein
videos sigl iPod, luvrein
cul laptop sur w-lan, mein
egl internet e telefonein –
nua e cu nus lein. Il clar
cunfin ch’ei deva pli baul
denter quei ch’ins fa a casa
e quei ch’ins fa ella publi-
citad vegn pia mess en da-
monda – per buca dir sli-
giaus si diltut. Oz ei il
consum medial omnipre-
sents, emporta buca sch’igl
ei il buna notg dalla
mumma ni il video da hip
hop il pli niev.

Malgrad ch’jeu sun buc
pli ella vegliadetgna

da teenie mondel jeu min-
tgaton aunc dètg bugen cul
tren. Magari croda ei lu si
ch’ei dat glieud che secum-
porta el spazi public grad

sco sch’ei fussen aunc adi-
na a casa. Curios ei che las
retenientschas mauncan.
Ins para plitost d’esser ex-
hibiziunist e fa nunschena-
damein paleis alla publici-
tad tgei che marscha a casa
denter zuler e combra. Ni
ch’ins tratga da stuer mar-
car il revier cun tedlar aschi
dad ault musica che gl’en-
tir carr auda (ozilidi va
quei gie schizun cul natel).

Etgei po quei vuler dir?
Nos mediums mobils

da communicaziun e diver-
timent gidan a schar curdar
tec a tec ils cunfins en nos-
sa societad. Igl ei da quin-
tar che quei hagi conse-
quenzas. Aschia per exem-
pel per zatgei sco «intimi-
tad», che vegn ad esser adi-
na pli pauc il medem sco
tochen dacheu.

Studis el mintgadi, part 1
■ COLUMNA

Situaziun dramatica tar il persunal da tgira
■ (mc) La mancanza da persu-
nal sin il sectur da tgira cha-
schuna rumpatesta a l’Associa-
ziun grischuna dals spitals e da
las chasas da tgira e da vigls. A
Glion han ins discutà davart so-
luziuns pussaivlas. A la radu-
nanza da l’Associaziun grischuna
da spitals e chasas da tgira e vigls
han ils respunsabels exprimì lur
quità davart la mancanza alar-
manta da persunal da tgira. Cus-
seglier guvernativ Claudio Lardi
haja tschertgà da motivar a tge
che la mancanza actuala è d’attri-
buir, scriva l’uniun en ses com-
munitgà. «Il grond recept co
schliar la situaziun actuala na ve-

gnia i betg a dar, pli cunvegnent
saja dentant da far pitschens pass
pratitgabels per cuntanscher ina
migliur. En quest senn beneven-
ta Lardi era l’iniziativa da sia col-
lega Barbara Janom Steiner da cla-
mar ils pertutgads ad ina maisa
radunda. Er il parsura da l’Asso-
ciaziun dal persunal da tgira, de-
putà Mario Cavigelli, ha tematisà
en ses votum la relaziun tranter
«servis public e la concurrenza»
sin il sectur medicinal e nizzegià
la chaschun da render attent a la
situaziun dramatica che sa pre-
schenta adina dapli sin il sectur
da persunal en ospitals e chasas da
vigls e da tgira. En il Grischun sa-

ja la mancanza da persunal da tgi-
ra fitg virulenta. La tendenza saja
che las chasas da vigls e tgira ha-
jan dapli difficultads da recrutar
persunal che ils ospitals. Pertu-
tgads sajan cunzunt spitals e cha-
sas a la periferia. Tenor Cavigelli
èsi necessari che tant ils pertu-
tgads sezs sco la politica sa sten-
tian da meglierar las cundiziuns
d’engaschament sco era da svi-
luppar programs per la reintegra-
ziun tardiva da persunas da tgira
ch’èn stadas occupadas pli baud
sin quest sectur. Plinavant stop-
pia la politica s’engaschar per
stgaffir novs plazs d’emprendissa-
di e models da lavur attractivs.

